Азиядағы өзара ықпалдастық және сенім шаралары жөніндегі кеңес елдерінің ұлттық-мәдени орталықтарының азаматтық 
Форумы
2018 жылғы 28 маусым күні сағат Тәуелсіздік сарайында Астананың 20 жылдығын мерекелеу шеңберінде  Азиядағы өзара сенім шаралары кеңесі (АӨСШК) ұлттық-мәдени орталықтарының Азаматтық форум жұмысы өтті. 
АӨСШК туралы идеясын Қазақстан Республикасының Президенті Н.Ә.Назарбаев алғаш рет 1992 жылы 5 қазанда БҰҰ Бас Ассамблеясының 47 сессиясында жария еткен болатын.   Азиядағы өзара іс-қимыл және сенім шаралары кеңесі (АӨСШК) Азияда бейбітшілікті, қауіпсіздік пен тұрақтылықты қамтамасыз етуге бағытталған ынтымақтастықты нығайту жөніндегі халықаралық форум болып табылады.  

Адами өлшемдегі ынтымақтастықты нығайту мақсатында жыл сайын АӨСШК елдерінің ұлттық-мәдени орталықтарының форумы өткізіледі. Оның мақсаты Орталық Азияда  және АӨСШК кеңістігінде толерантты ортаны қалыптастыру, АӨСШК елдеріндегі халықтар арасында мәдениетаралық өзара іс-қимыл мақсатындағы қоғамдық диалог алаңшаларын құру, қоғамдық келісім мен ұлттық бірліктің қазақстандық үлгісін зерделеу негізінде тәжірибе алмасу болып табылады. Форумды жыл сайын өткізу Қазақстан Республикасының бастамасы екендігін атап өту қажет.
2014 жылғы 5 мамырда  Астанада Қазақстан халқы Ассамблеясы мен АӨСШК арасында Өзара түсіністік туралы меморандумға қол қойылып, онда тараптар ынтымақтастығының негізгі қағидаттары айқындалды.  Өзара түсіністік туралы меморандум жасалуы АӨСШК кеңістігінде бейбітшілік, келісімді және рухани мәдениетті қамтамасыз етуде ҚХА мен АӨСШК арасындағы  өзара іс-қимылды бұрынғыдан да бетер нығайтты.

Ал, биылғы іс-шараға ҚР Мемлекеттік хатшысы Г.Әбдіқалықова, ҚХА Төрағасының орынбасары – Хатшылық меңгерушісі Л.Прокопенко, ҚР Парламенті Мәжілісінің депутаттары, отандық және шетелдік ғалымдар, сарапшылар, қоғам қайраткерлері, мемлекеттік органдардың, АӨСШК елдерінің өкілдері, шығармашылық зиялы қауым, этномәдени бірлестіктердің өкілдері және БАҚ қатысты. 

Форум шеңберінде «Астана – Ұлы дала елінің жауһары» атты фотокөрме және форумға өңірлерден келген қатысушылардың сәндік-қолданбалы өнерінің көрмесі ұйымдастырылып, Пленарлық бөлімнің соңында Форум «Біздің елдегі жастар өмірі» тақырыбындағы таныстырылымы болып өтті.

Сонымен бірге АӨСШК елдерінің ұлттық-мәдени орталықтарының қатысуымен, Астананың 20 жылдығына арналған флэш-моб ұйымдастырылады. 
